
CONTOH PROFIL LAPORAN AKHIR

TAJUK	:	Ciri-Ciri Cecair Lepasan di Tapak Pelupusan Sampah Panderas, Mukim Slim Tanjong Malim
PENYELIDIK	:	xxxxxxxxxxx KOD PENYELIDIKAN	:	04-16-02-01
FAKULTI	:	xxxxxxxxxxx


Abstrak
Kajian ini bertujuan untuk mengetahui ciri-ciri cecair lesapan di Tapak Pelupusan Panderas dengan menentukan beberapa parameter bagi cecair lesapan tersebut termasuk pH, Keperluan Oksigen Kimia (COD), Oksigen Terlarut (DO), Ammoniakal-Nitrogen (NH3-N),  Jumlah Pepejal Terampai (TSS), Ferum (Fe) dan Zink (Zn). Kaedah pensampelan  kajian ini dilakukan di kawasan takungan yang terdapat di dalam kawasan tapak pelupusan dan disimpan di bawah suhu 4°C  sebelum  dianalisis   di makmal.   Bagi analisis   Zn radas   pensampelan   telah   dicuci terlebih  dahulu  dengan  menggunakan asid  Analisis  ke atas DO, COD, NH3-N, TSS,  Fe dan Zn adalah berdasarkan kepada Kaedah Piawai (APHA, 1998). Dapatan kajian menunjukkan kualiti cecair lesapan ini mempunyai tahap pencemaran yang agak tinggi berdasarkan tujuh parameter cecair Iesapan yang di ambil dari tapak Pelupusan Panderas. Kesimpulannya pengurusan cecair lesapan di peringkat yang paling asas seperti kemudahan parit/longkang, benteng, cover material dan groundwater monitoring well perlu diimplementasikan.

Pengenalan
Pada tahun 1990 dianggarkan terdapat lebih kurang 230 tapak pehlpusan sisa pepejal di negara ini. Enam puluh peratus (60 peratus) daripadanya masih beroperasi secara terbuka (open dumping) dengan operasi dan teknik pelupusan yang masih tidak teratur dan kurang memuaskan (Mohd Nasir Hassan et al., 2001). Pengurusan sisa pepejal perbandaran di negara ini adalah di bawah bidang kuasa Pihak Berkuasa Tempatan (di bawah Seksyen 72, Akta Kerajaan Tempatan 1976). Pengurusan sisa pepejal perbandaran bagi daerah Tanjong Malim ini adalah dalam  bidang kuasa Majlis Daerah Tanjong Malim (MDTM). Cecair lesapan atau leachate merupakan cecair yang terbentuk basil daripada perkolasi air yang mengalir melalui sisa pepejal di tapak pelupusan sisa. Cecair ini mengalir ke dalam bahagian tanah dan membawa bersamanya bahan-

bahan terlarut dan terampai. Sumber cecair ini adalah berpunca daripada curahan hujan, larian permukaan, penyusupan, pemendakan, air daripada pemadatan sisa pepejal dan cecair daripada proses penghuraian sisa pepejal itu sendiri. Kandungan cecair lesapan ini terdiri daripada bahan organik dan inorganik dan juga terdiri daripada pelbagai campuran bahan kimia dan logam berat seperti ammonia, natrium, kalsium, sulfur, kuprum, ferum, nikel, kadmium, plumbum dan lain- lain (Tchobanogolous et al., 1993). Bahan kimia dan logam berat ini bukan sahaja boleh mengancam kehidupan organisma-organisma yang hidup dalam tanah dan tumbuh-tumbuhan, malahan pada manusia sendiri. Kesan daripada pencemaran plumbum boleh menyebabkan penyakit anemia, gangguan pada usus dan sistem saraf (Timbrell, 1989). Pergerakan cecair ini sekiranya tidak dikawal ia akan memasuki bahagian bawah tanah dan mencemari air bawah tanah serta boleh menjejaskan kualiti air sungai yang berhampiran.

Objektif
Objektif utama kajian ini adalah untuk mengetahui ciri-ciri cecair lesapan di Tapak Pelupusan Panderas dengan menentukan beberapa parameter bagi cecair lesapan tersebut iaitu pH, Keperluan Oksigen Kimia (COD), Oksigen Terlarut (DO), Ammoniakal-Nitrogen (NH3-N), Jumlah Pepejal Terampai (TSS), Ferum (Fe) dan Zink (Zn). Selain itu, pengurusan  cecair lesapan di Tapak Pelupusan Panderas, Tanjong Malim turut dicadangkan.

Metodologi
Pensampelan dilakukan di kawasan takungan yang terdapat di dalam kawasan tapak pelupusan dan disimpan di bawah suhu 4°C sebelum dianalisis di makmal. Bagi analisis Zn radas pensampelan telah dicuci terlebih dahulu dengan menggunakan asid  Analisis  ke atas DO,  COD, NH3-N, TSS, Fe dan Zn adalah berdasarkan kepada Kaedah Piawai (APHA, 1998) Pengukuran pH dan DO dilakukan secara in situ. Pemerhatian turut dilakukan di tapak  pelupusan tersebut untuk mengenal pasti pengurusan sedia ada terhadap cecair lesapan.

Dapatan
Hasil kajian tujuh parameter  yang  diuji  terhadap  cecair  lesapan  menunjukkan  ia  mempunyai tahap pencemaran yang agak tinggi. Cecair  Iesapan  ini  mengandungi bahan-  bahan pencemar dalam kepekatan yang tinggi iaitu oksigen terlarut (DO) yang rendah

antara 0.09  dan 0 53  mg/L.,  permintaan  oksigen  kimia  (COD)  yang tinggi  (550-5900  mg/L),  jumlah  pepejal  terampai   (TSS)   (97-393   mg/L)   dan ammoniaka  I -nitrogen  (5 7- 15 9 mg/L). Kandungan cecair lesapan ini sedikit berasid dengan min pH 6.83 manakala kandungan logam berat bagi dua parameter yang diuji iaitu Fe (15.65  mg/L)  dan Zn (3.57 mg/L) adalah dalam kepekatan yang agak tinggi Hasil tinjauan yang dilakukan mendapati, sebelas  (11)  parameter  bagi kemudahan  fizikal  utama  dalam  pengurusan  di tapak   pelupusan tidak terdapat  di Tapak Pelupusan  Panderas.  Tujuh  daripada  kemudahan  fizikal  ini mempengaruhi pengurusan cecair Iesapan yang  terhasil  iaitu  penimbang (weighbridge), parit atau Iongkang (drainage ditch), benteng (earth bund), sistem  pengumpulan  cecair  Iesapan, groundwater monitoring well, cover material dan sistem rawatan cecair Iesapan.

Kajian terhadap tujuh parameter cecair Iesapan di tapak Pelupusan  Panderas menunjukkan kualiti cecair lesapan ini mempunyai tahap pencemaran  yang agak tinggi  Kualiti  cecair  lesapan  ini menunjukkan  ia  telah  pun  melalui  Fasa  I dan berada  di  antara  Fasa  II  dan  Fasa  III  Apabila  melalui  Fasa  III  sepenuhnya dijangkakan kepekatan  bahan-bahan   pencemar  yang terdapat di dalam  cecair lesapan tersebut   mungkin   akan   meningkat.   Oleh itu adalah  penting  untuk  menguruskan cecair  lesapan  ini  menggunakan  kaedah   yang   sesuai bagi mengelakkan sebarang pencemaran ke atas air permukaan  dan juga  air bawah  tanah. Pengurusan cecair lesapan di peringkat yang paling asas seperti kemudahan parit/longkang, benteng, cover material dan groundwater monitoring well perlu diimplementasikan.

Kesimpulan
Hasil kajian menunjukkan tahap pencemaran yang agak tinggi berlaku di kawasan Tapak Pelupusan Panderas berdasarkan tujuh parameter yang diuji terhadap cecair lesapan . Cecair lesapan  ini  mengandungi bahan-bahan  pencemar  dalam  kepekatan  yang  tinggi   iaitu  oksigen terlarut (DO) yang rendah antara 0.09 dan 0 53 mg/L., permintaan  oksigen  kimia (COD)  yang tinggi  (550-5900  mg/L),  jumlah   pepejal   terampai   (TSS)   (97-393   mg/L)  dan ammoniaka I -nitrogen  (5 7-15 9 mg/L). Oleh itu dicadangkan Pengurusan  cecair lesapan  di peringkat yang paling asas seperti kemudahan parit/longkang, benteng, cover material dan groundwater monitoring well di kawasan Tapak Pelupusan Panderas.

